
1. UVOD


Dokument Strategija komuniciranja Općine Busovača sa javnošću kreiran je uz podršku Terenskog ureda OSCE Travnik kroz provođenje komponente „Lokalno je primarno“.


U izradi Strategije sudjelovao je radni tim koji čine Općinska radna grupa (ORG): Nijaz Begović, Zorka Ljubos, Mirsad Mekić, te Proširena radna grupa (PRG) koju čine predstavnici javnih ustanova,  nevladinog sektora i  mjesnih zajednica registrovanih na području općine Busovača.


Opredjeljenje nosioca zakonodavne i izvršne vlasti u Općini Busovača je da Općina kao jedinica lokalne samouprave u kojoj građani ostvaruju većinu svojih prava i interesa, ali prema kojoj istovremeno imaju i najviše obaveza, postane uslužni servis u kojem će svi građani na najbrži, najjednostavniji i najefikasniji način zadovoljiti svoje životne potrebe. Briga o čovjeku je prioritet uspješne općinske  administracije koja samo kao takva može biti i ostati vlast po mjeri građana.


Jedini ispravan način ostvarenja ovakve uloge Općine je uspostavljanje partnerskih odnosa između lokalne vlasti i građana u kojima će svaka strana ostvariti svoje interese, težeći pri tome postizanju najviših univerzalnih vrijednosti. 


Prvi i osnovni preduslov uspostavljanja partnerskih odnosa između lokalne vlasti i građana svakako je uspostavljanje stalnog i aktivnog komuniciranja između partnera, a sve sa ciljem sagledavanja njihovih stvarnih potreba i mogućnosti, sa krajnjim ciljem iznalaženja načina zadovoljenja zajedničkih potreba, kroz čiju praktičnu primjenu će Općina ispuniti svoju misiju, a građanin postati zadovoljan.


Sadašnji nivo komuniciranja između lokalnih vlasti i građana u općini Busovača može se ocijeniti zadovoljavajućim, sa stalno izraženom tendencijom poboljšanja. Međutim, kao i u mnogim drugim segmentima života, i u ovoj oblasti se zasigurno može postići mnogo više.


Naprijed navedeno je iniciralo aktivnosti nosioca zakonodavne i izvršne vlasti Općine Busovača da upravo ovom segmentu posvete posebnu pažnju. Konkretni rezultati su već vidljivi, jer je pored većeg broja službenika i namještenika koji su stalno uposleni u općinskoj upravi i veći broj vijećnika Općinskog vijeća Busovača bio ili je još uvijek uključen u projekte domaćih i stranih nevladinih organizacija, čiji je cilj  iznalaženje načina za uspostavljanje što konkretnijeg i direktnijeg komuniciranja između lokalne vlasti i građana.


Saznanja do kojih se došlo prilikom realiziranja navedenih projekata rezultirali su pokretanjem aktivnosti na izradi ovog važnog strategijskog dokumenta, u čije kreiranje su se pored uposlenika općinske uprave i dijela vijećnika Općinskog vijeća Busovača, aktivno uključili i članovi nevladinih organizacija registriranih na ovim prostorima.


Realno sagledavanje vlastitih snaga i mogućnosti, ali istovremeno i procjena prijetnji i teškoća sa kojima bi se mogli suočiti, omogućava nam da „prizemljeni“ sagledamo trenutno stanje i stvarne potrebe u ovoj oblasti, utvrdimo svoje prioritete i akcije koje trebamo provesti kako bismo što potpunije realizirali svoju viziju, a sve sa ciljem stvaranja ambijenta koji garantira zajedničku akciju na putu stvaranja ljepšeg i sretnijeg sutra svih građana Busovače.

2. PRAVNI OKVIR


Pravni okvir za donošenje Strategije komuniciranja Općine Busovača sadržan je propisima donesenim od strane najviših zakonodavnih tijela Bosne i Hercegovine i Federacije Bosne i Hercegovine, i to:

· Zakon o principima lokalne samouprava (''Sl. novine FBIH''  br:49/06)

· Zakon o slobodi pristupa informacijama («Sl. novine FBiH», br.32/01, «Sl. glasnik BiH», br. 62/11)

· Zakon o zaštiti i spašavanju ljudi i materijalnih dobara od prirodnih i drugih nesreća («Sl. novine F BiH», br. 39/03, 22/06 i 43/10)

· Zakon o zabrani diskriminacije u BIH („Sl. novine BiH“,  br. 59/09)

· Zakon o državnoj službi F BiH („Sl. novine F BiH“, br: 29/03, 39/04, 54,04, 8/06) 

__________________________________________________________________________

3. POLAZNE OSNOVE

3.1. Vizija


Općina Busovača u budućnosti je zajednica u kojoj svaki građanin živi ritmom uspostavljenih partnerskih odnosa lokalne vlasti i građana. To je zajednica sa uspostavljenom komunikacijskom infrastrukturom koja svim građanima omogućava direktno učešće u kreiranju sveukupnog ambijenta življenja po mjeri svakog građanina ponaosob i cijele zajednice kao cjeline.


Općina Busovača je  zajednica zadovoljnih građana motiviranih na stalne aktivnosti koje će rezultirati općim dobrom i prosperitetom cijele zajednice.

3.2. Misija


Općina Busovača je uređeni uslužni servis koji na najbrži, najlakši, najjednostavniji i najjeftiniji način djeluje u pravcu zadovoljenja delegiranih potreba građana.


Uspostavljeni partnerski odnosi između lokalne vlasti i nevladinih organizacija i udruženja građana omogućavaju razvoj osjećaja njihove sigurnosti i pune slobode u kreiranju bolje i izvjesnije budućnosti lokalne zajednice.

___________________________________________________________________________

3.3. Analiza postojećeg stanja

3.3.1. SWOT analiza


Općina Busovača, njeni izabrani dužnosnici u zakonodavnoj i izvršnoj vlasti i svi njeni građani, svakodnevno se susreću sa brojnim izazovima kojima je u narednom periodu potrebno odgovoriti, ukoliko želimo da zajednica bude i ostane poželjna destinacija svih onih koji je smatraju svojom krajnjom odrednicom.


Izabrani dužnosnici i građani Busovače vjeruju da imaju potencijal koji može postići mnoge pozitivne uspjehe u narednom periodu, a kao osnov istog smatraju uspostavu što tješnje saradnje i partnerskog odnosa između lokalne vlasti sa jedne i građana sa druge strane.


SWOT analiza ima za cilj stvoriti osnov za izradu Strategije komuniciranja čijom bi se realizacijom umanjile trenutne slabosti. Ona nam pruža informacije koje nam pomažu u usklađivanju resursa i vještina i planiranju ostvarenja ciljeva.


Ukratko, SWOT analiza predstavlja analizu:

1.      vlastitih snaga i slabosti,

2. mogućnosti i prijetnje prisutne kao vanjski faktori koji mogu predstavljati poticaj, ili istovremeno i poteškoće u realiziranju Strategije komuniciranja. I jedne i druge uzet ćemo u obzir kod planiranja aktivnosti usmjerenih za dostizanje strategijom zacrtanih ciljeva.

3.3.2. Analiza općinskih praksi komuniciranja

Uspješnost rada Općinskog vijeća kao najvišeg zakonodavnog  tijela općine kao jedinice lokalne samouprave uveliko se mjeri zadovoljstvom građana  postignutim stepenom komuniciranja na relaciji Općinsko vijeće, vijećnici i radna tijela – građani. Upravo je uspostava mehanizama komuniciranja između Općinskog vijeća i građana ključna u segmentu učešća građana u rješavanju njihovih životnih interesa na direktan ili indirektan način, a samim tim i u samoj ocjeni uspješnosti rada istog.

U Općini Busovača već poodavno su uspostavljeni mehanizmi komuniciranja  koji najvećem broju građana ove općine omogućavanju ostvarivanje uticaja na kreiranje akata koje Općinsko vijeće Busovača donosi u okviru svojih nadležnosti, od kojih izdvajamo:

1. Otvorenost sjednica Općinskog vijeća za javnost

Sve sjednice Općinskog vijeća Busovača su u pravom smislu riječi otvorene za javnost. Kao dokaz navedenoj tvrdnji jeste činjenica da se sve sjednice prenose direktno posredstvom Radio Busovača, što omogućava svim građanima da iz „prve ruke“ dobiju saznanja o stavovima, zaključcima, odlukama, inicijativama i svim drugim aktivnostima koje provodi Općinsko vijeće Busovača.

Pored navedenog, svim sjednicama Općinskog vijeća Busovača, kada je u pitanju rješavanje inicijativa građana (npr. za osnivanje mjesne zajednice i slično) prisustvuju predstavnici građana čija je inicijativa na dnevnom redu sjednice.
___________________________________________________________________________

2. Radio Busovača


Postojanje i uspješan rad Radio Busovače umnogome doprinosi dobroj komunikaciji građana i Općinskog vijeća.


Pored direktnog prenošenja svih sjednica Općinskog vijeća, ova lokalna radio stanica redovno emituje vijesti o svim aktivnostima istog, a veoma često u udarnim dnevnim terminima, gosti u otvorenom programu su, predsjednik Općinskog vijeća, predsjednici klubova vijećnika, ili ovlaštena lica općinskih službi za upravu koji su direktno vezani za realizaciju određenih aktivnosti ili akata Općinskog vijeća.

3. Službeni glasnik općine Busovača


Svi akti Općinskog vijeća Busovača redovno se objavljuju u Službenom glasniku općine Busovača koji se, između ostalih,  dostavlja svim mjesnim zajednicama, a za sve građane, radi omogućavanja uvida u akte Općinskog vijeća, dostupan je na info pultu Općine Busovača.

4. Info pult i oglasna ploča Općine Busovača 


Sve potrebne informacije vezane za rad, kako općinskih službi za upravu tako i Općinskog vijeća Busovača, građani mogu dobiti na info pultu lociranom u holu zgrade Općine.

Na istom mjestu locirana je interna oglasna ploča na kojoj se javno objavljuju svi akti koje donosi općinski načelnik i Općinsko vijeće Busovača.
5. WEB stranica Općine Busovača


Detaljnije informacije o radu i aktivnostima Općinskog vijeća Busovača građani mogu pronaći na zvaničinoj web stranici Općine Busovača, 

www.opcina-busovaca.com
koja između ostalog sadrži:

· podatke o vijećnicima OV Busovača,

· pregled akata donesenih od strane OV Busovača i periodični izvještaji o stepenu njihove realizacije,

· vijećnička pitanja i odgovori na iste,

· pregled prisustva vijećnika sjednicama OV Busovača.,

· informacije o aktivnostima stalnih i povremenih radnih tijela OV Busovača

6. Raznolikost sastava radnih tijela Općinskog vijeća


U sastavu stalnih i povremenih radnih tijela imenovanih od strane Općinskog vijeća Busovača nalazi se veći broj građana sa područja cijele općine koji nisu vijećnici Općinskog vijeća niti su uposlenici službi za upravu Općine Busovača.

7. Sastanci za predsjednicima mjesnih zajednica

Već poodavno u praksi Općinskog vijeća Busovača je održavanje zajedničkih sastanaka sa predsjednicima mjesnih zajednica o svim pitanjima bitnim za sve građane općine.
U posljednjih godinu dana održani su zajednički sastanci na kojima se rasprava vodila o slijedećim izuzetno važnim temama:
· Prostorni plan općine Busovača,

· Pristupanje općine Busovača projektu „Plava voda“,

· Prezentacija trase plinovoda za područje općine Busovača,

· Realizacija Odluke Općinskog vijeća Busovača o obavezi provođenja izbora u svim mjesnim zajednicama,

· Utvrđivanje aktivnosti na realizaciji Akcionog plana provođenja javnih rasprava donošenja općinskog budžeta.

___________________________________________________________________________

8. Svakodnevni prijem stranaka

Po ugledu na praksu općinskog načelnika, i predsjednik Općinskog vijeća Busovača je uveo praksu svakodnevnog prijema građana, po pitanjima iz nadležnosti Općinskog vijeća.

9. Uredovni sati vijećnika

U cilju ostvarivanja što direktnijeg kontakta vijećnika i građana uvedeni su uredovni sati

vijećnika.


Na ovaj način svi građani koji podnesu zahtjev, imat će mogućnost da u zakazanom terminu razgovaraju sa ciljanim vijećnikom na određenu temu.


Za što potpunije zaživljavanje ovog mehanizma komuniciranja sa građanima, Općina Busovača je osigurala potrebnu prostoriju i utvrdila  proceduru.

10. Zborovi građana

Zborovi građana inicirani od strane organa mjesnih zajednica, a kojima prisustvuju vijećnici

ili članovi radnih tijela Općinskog vijeća, uobičajena su praksa koja je pokazala svoju opravdanost kroz aktivnosti inicirane upravo na ovakav način komuniciranja.

11. Javna rasprava

Javni skup lokalne zajednice je prilika da se pribave mišljenja javnosti o konkretnim pitanjima, te sprovede široka rasprava o određenim aktivnostima od životnog interesa za sve građane.


Na svim javnim skupovima, pored odgovornih lica izvršne vlasti,  obavezno prisustvuju vijećnici ili članovi radnih tijela Općinskog vijeća.

12. Koordinator za mjesne zajednice

Općina Busovača ima profesionalno uposleno lice na poslovima višeg referenta za mjesne zajednice, u cilju koordiniranja aktivnosti i pružanja stručne pomoći u njihovom radu.

13.  ZOSPI


Stupanjem na snagu Zakona o slobodi pristupa informacijama Općina Busovača je otvorila svoja vrata svim građanima, da na brz i jednostavan način dođu do potrebnih informacija o radu Općinskog vijeća Busovača i uvida u sve njegove akte.


Za navedeno je dovoljno popuniti zahtjev, koji se rješava u toku istog dana, a građani tražene informacije mogu dobiti na jedan od slijedećih načina:

· neposrednim uvidom,

· dostavom na kućnu adresu,

· umnožavanjem informacije.
3.3.3. Analiza sugestija građana


Općina Busovača je sprovela anketu u svrhu dobivanja mišljenja građana o trenutnom stanju komunikacijskih praksi u općini Busovača te mogućim načinima poboljšanja komuniciranja između medija, građana i Općine. 


Na osnovu dobivenih rezultata ankete sačinjena je analiza sugestija građana Općine Busovača.


Od 172 ispitanika, koliko je ukupno obuhvaćeno, njih 110 ili 56,664 %  je zadovoljno dasadašnjim načinom informisanja  građana putem lokalnih medija,  45 ili 26,16 %  se izjasnilo nezadovoljnim, a 17 ili 9.884 % ispitanika se nije izjasnilo..

___________________________________________________________________________

Dosadašnjim načinom informisanja građana od strane lokalnih vlasti,  od ukupno 172 isptanika, njih 97 ili 56,664 %  su zadovoljni, 45 ili 32,162 %   su nezadovoljni, a 17 ili 9,942 %  se izjasnilo kao ne znam, dok 3 ili 1,754 %  nije odgovorilo na postavljeno pitanje.

Zastupljenost Općine u radijskom programu ili nekom drugom mediju: od ukupno 172 ispitanika koliko ih je obuhvaćeno, njih  se 106 ili 61,63% izjasnilo da je Općina dovoljno zastupljena u radijskom programu ili nekom drugom mediju, dok je u isto vrijeme njih  62 ili 36,05%  izjasnilo da Općina nije dovoljno zastupljena u radijskom programu ili nekom drugom mediju i da nedostaje obilazak MZ, list Općine, općinski bilten, omladinski program, a njih 4 ili 2,325 % nije dalo odgovor na postavljeno pitanje

Informacije vezane za rad lokalnih vlasti, 46 ili 22,12 % ispitanika dobija u direktnim kontaktima sa uposlenim u Općini, 98 ili 47,12 %
dobija informacije putem radija, 26 ili 12,50 % dobija informacije putem oglasne ploče, 21 ili 10,10 % dobija informacije putem web stranice, 4  ili   1,923 % dobija informacije putem Zakona o slobodi pristupa informacijama, 13 ili   6,25 % (preko vijećnika) dobija informacije na neki drugi način, kao što je međusobno komuniciranje sa građanima.


Da li lokalni mediji dovoljno govore o uspjesima građana i pozitivnim primjerima iz lokalne zajednice: od ukupno 172 ispitanika, njih 58 ili 33,72 % smatra da mediji dovoljno govore o uspjesima građana i pozitivnim primjerima iz lokalne zajednice, dok istovremeno njih 57 ili 33,14%  smatra da mediji nedovoljno govore o uspjesima građana i pozitivnim primjerima iz lokalne zajednice. U isto vrijeme njih 40 ili 23,26 % smatra da mediji rijetko govore o uspjesima građana i pozitivnim primjerima lokalne zajednice, njih 15 ili   8,721 % se izjasnilo kao ”neznam” da li medji govore o uspjesima građana i pozitivnim primjerima lokalne zajednice, a  2  ili   1,163 % nije odogovorilo na postavljeno pitanje.

Od ukupno 172 ispitanika, 56 ili 32,56 % smatraju da novinari često samoinicijativno tragaju za informacijama koje su od općeg interesa za lokalnu zajednicu, dok njih 62 ili 36,05 % smatra da novinari rijetko samoinicijativno tragaju za informacijama koje su od općeg interesa za lokalnu zajednicu, a istovremeno njih 16 ili 9,302 %  smatra da novinari nikako samoinicijativno ne tragaju za informacijama koje su od općeg interesa za lokalnu zajednicu, dok se 37 ili 21,51 % ispitanika izjasnilo kao “ne znam” da li novinari samoinicijativno tragaju za informacijama koje su od općeg interesa za lokalnu zajednicu, a 1 ili 0,581 % ispitanika nije dalo odgovor na postavljeno pitanje.
U programskoj šemi lokalnog radija po pitanju rada općinske administracije  i Općinskog vijeća, od ukupno  172 ispitanika  njih  92 ili 51,40 % smatra da treba uvesti više kontakt emisija, dok isto tako  njih  92 ili 51,40 % smatra da treba uvesti emisije sa servisnim sadržajima. 44 ispitanika ili 24,58 % smatra da treba vijesti u cijelosti posvetiti informacijama iz lokalne zajednice, dok njih 10 ili 5,587  % smatra da treba u ostalom  mijenjati cjelokupan plan rada, a 3 ili 1,676 % ispitanika nije dalo odgovor na postavljeno pitanje.

Lokanim medijama od ukupno 172 ispitanika 27 ili 15,70 %  njih se izjasnilo da su predlagali obradu neke teme, ali  ne ističući na koji način, dok se istovremeno 145 ili 84,30 % ispitanika izjasnilo da nisu predlagali lokalnim medijima obradu neke teme.
___________________________________________________________________________

Informisanost građana o aktivnostima lokalnih organa uprave: od 172 ispitanika njih 39 ili 22,67 % smatra su građani dobro informisani, dok istovremeno 91 ili 52,97 % ispitanika smatra da su nedovoljno informisani,  38 ili 32,09 % izjasnilo se, kao “ne znam”, a 4 ili 2,326 % ispitanika nije odgovorilo na postavljeno pitanje.

Informacije za koje su građani najviše zainteresovani: od 172 ispitanika njih  4 ili 2,326 %  se izjasnilo da su zainteresovani za povratak, dok se  49 ili 23,79 % izjasnilo da su zainteresovani za obnovu. Istovremeno,  njih se 26 ili 12,62 % izjasnilo da su zainetresovani za tendere,  26 ili 12,62 % izjasnilo se da ih najviše interesuju stipendije, dok se njih 54 ili 28,21 % izjasnilo da su najviše zainteresovani za javne pozive,  20 ili 9,709 % su zaintresovani za ostalo kao što su posao, infrastruktura itd., a 4 ili 1,942 % nije dalo odgovor na postavljeno pitanje.

Od 172 ispitanika, njih  41 ili 20,20 %  se izjasnilo da oglasna ploča u Općini/MZ nije na visini zadatka, dok 21 ili 10,34 % njih se izjasnilo da bilten nije na visini zadatka kao ni oglasna ploča u Općini/i oglasne ploče u MZ,  47 ili 23,15 % se izjasnilo da radio nije na  visini zadatka, a 52 ili 25,62 % se izjasnilo da web stranica nije na visini zadatka, i 28 ili 13,79 % smatra da dopisnici dnevnih i sedmičnih magazina nisu na visini zadatka,  dok njih  5 ili 2,463 % se izjasnilo na ostalo neisitičući na šta, a 9 ili 4,433 % ispitanika nije dalo odgovor na pitanje.

Od 172 ispitanika njih 49 ili 28,49 % smatra da NVO često koriste medije za informisanje o svojim aktivnostima, njih 70 ili 40,70 % smatra da NVO rijetko koriste medije za informisanje o svojim aktivnostima, 15 ili 8,721 % smatra da NVO nikako ne koriste medije za informisanje o svojim aktivnostima,  32 ili 16,60 %  da ne zna da li NVO koriste medije za informisanje o svojim aktivnostima, dok njih 6 ili 3,478 % nije dalo nikakav odgovor na postavljeno pitanje.

Zastupljenost općinskog načelnika, predsjedavajućeg OV, vijećnika i dr. u medijima: od 172 ispitanika njih 103 ili 59,88 % smatra da su dovoljno zastupljeni, a 65 ili 37,79 %  ispitanika smatra da nisu dovoljno zastupljeni u medijima, dok 4 ili 2,326 % ispitanika nije odgovorilo na postavljeno pitanje.


Socio - demografski podaci:

1. Od 172 ispitanika po spolnoj strukturi anketom je obuhvaćeno muškog spola  96 ili 55,81 %, a ženskog spola 64 ili 37,21 %, dok 12 ili 6,977 % nije se izjasnilo o spolu

2. Po nacionalnoj strukturi od ukupno 172 ispitanika njih se 94 ili 54,65 % se izjasnilo kao Hrvat,  54 ili 31,40 % kao Bošnjak,  2 ili 1,163 % kao Srbin, 3 ili 1,744 % kao ostali, dok 19 ili 11,05 % se nije izjasnilo kojoj nacionalnoj strukturi pripadaju.
3. Po starosnoj dobi od ukupno 172 ispitanika njih 25 ili 14,53 % se izjasnilo da pripadaju dobi od 18-25 godina,  41 ili 23,84 %  pripadaju dobi od 26-35 godina,  42 ili 24,42 %  dobi od 36 – 45 godina, 29 ili 16,86 % se izjasnilo da pripadaju dobi od 46-55 godina,  10 ili 5,814 %  dobi od 56- i dalje godina, dok 25 ili 14,53 % ispitanika nije se izjasnilo u pogledu starosne dobi.
4. Po pitanju radnog statusa od ukupno 172 ispitanika, njih 69 ili 40,12 % se izjasnilo da su zaposleni,  55 ili 31,98 % se izjasnilo da su nezaposleni,  15 ili 8,721 %  da su umirovljenici,  10 ili 5,814 %  su studenti, dok 23 ili 13,37 % ispitanika nije se izjasnilo kojoj skupini pripadaju.
___________________________________________________________________________

5. Po pitanju školske spreme od ukupno 172 ispitanika, njih se 4 ili 2,326 % se izjasnilo da imaju OŠ,  83 ili 48,26 %  imaju SSS, 28 ili 16,28 %  ima VŠ,  32 ili 18,60 % se izjasnilo da imaju VSS, 1 ili 0,581 % je  Mr ili Dr., dok 24 ili 13,95 % se nije izjasnilo o školskoj spremi.
Na osnovu analize ankete na području općine Busovača, dobiveni su rezultati ankete i prikazani su Proširenoj radnoj grupi (PRG), gdje je traženo da svi zajedno prepoznaju probleme vezane za njihove domene, dakle, šta bi to trebalo mijenjati u cilju poboljšanja medija.

1.1. Provođenje ankete o zadovoljstvu građana programom lokalnih medija sa fokusom na mjere i preporuke za unapređenje

Na osnovu naprijed izloženog, odnosno rezultata sprovedene ankete možemo izvući sljedeće  preporuke poboljšanje lokalnih medija općine Busovača.

·        Redovno izvještavanje o svim školskim aktivnostima, putem oglasnih ploča osnovnim i srednjim školama;

· Redovno održavanje web stranice škole i ažuriranje  sa najnovijim
informacijama,
· Posjeta članova Vijeća učenika sjednicama OV u cilju edukacije o
funkcionisanju općinske vlasti i opće informisanosti o situaciji u općini;
· Promocija indeksa inkuzivnosti i školskih razvojnih planova (osnovnih
škola) putem radio emisija i web portala;
· Trening/edukacija članova Vijeća učenika i novinarske sekcije o
izvještavanju u zajednici i novinarstvu uz sudjelovanje novinara sa Radio Busovače i podršku OSCE-a.;
· Medijski izvještaji o bitnijim događanjima iz osnovnih škola (dan škola,
priredbe, natjecanja, upis djece u prvi razred škole, "mala matura" podjela svjedodžbi, "Dani kruha i plodova zemlje", maskenbal, humanitarne akcije, prodajne izložbe);
· Medijski izvještaji o bitnijim događanjima iz srednjih škola (dan škola,
priredbe, natjecanja, maturalni defile i zabava,   podjela svjedodžbi, "Dani kruha i plodova zemlje", maskenbal, humanitarne akcije, prodajne izložbe);
· Redovne mjesečne radio emisije sa predstavnicima škola (direktori,
pedagozi, članovi Vijeća roditelja i učenika i novinarske sekcije) o problematici obrazovanja u Busovači;
-        Radio emisije na teme: stanje sigurnosti, prosjačenje, nasilje u porodici, 

maloljetnička delinkvencija, oglašavanje putem oglasne ploče u Općini, oglasne ploče u MZ,

oglašavanje putem biltena, da mediji više govore o uspjesima i pozitivnim primjerima iz lokalne zajednice, uključivanje dopisnika dnevnih i sedmičnih magazina, uključivanje NVO u medije i pravljenje emisija tematskog karaktera, i da koriste medije  za informisanje;                                     da se više raspravlja o temama vezanim za mlade, emisije za rješavanje  problema mladih (nezaposlenost, alkohol, droga, narkotici i dr.), veća zastupljenost općinskog načelnika, predsjedavajućeg OV,  vijećnika i dr. u medijima kako bi građani više znali o stvarima koje se dešavaju na području Općine.





Navedene preporuke su smjernice za izradu Plana rada i aktivnosti Proširene radne grupe, u izradi Strategije komuniciranja za općinu Busovača.

4. IMIDŽ OPĆINE

Uspješno komuniciranje je ono što doprinosi poboljšanju ukupnog imidža Općine. Da bi taj identitet bio još prepoznatljiviji Općina mora da obrati pažnju i na svoje ponašanje kao i na svoj ugled. Sve su to pretpostavke koje čine imidž Općine i koje u stvari predstavljaju percepciju općine od strane javnosti.

Imidž Općine se gradi kroz: transparentnost rada Općine i uvažavanje građanskih zahtjeva kao i kroz samopromociju i pozitivan publicitet..


Prvi korak koji Općina mora napraviti u stvaranju pozitivnog imidža jeste provjera poznavanja i naklonosti građana prema radu općinske administracije. U tom smislu neophodno je provesti anketiranje s ciljem da se utvrdi da li među građanima preovladava pozitivno ili negativno mišljenje o radu Općine (npr. šta misle o primjeni važećih zakona, transparentnosti rada, radu službi, vijećnika, ulaganju u infrastrukturu, rješavanju komunalnih, stambenih i socijalnih problema, saradnji sa nevladinim organizacijama, poboljšanju uslova za mlade...).

Općina je uz pomoć različitih partnera poduzela korake u provođenju neophodnih reformi koje će unaprijediti njen rad i približiti ga građanima. Uspješno je realizovano nekoliko projekata jačanja tehničkih i ljudskih kapaciteta, a neki su još uvijek u toku (ADF, GAP, OSCE, UNDP, DRC). Tehnička i finansijska pomoć međunarodnih organizacija i dalje predstavlja priliku za modernizaciju općinske uprave, a u okviru Agencije za državnu službu omogućeno je unaprjeđenje znanja i vještina državnih službenika za upravljanje javnim poslovima. 


U izgradnji imidža Općina Busovača treba koristiti sve dostupne komunikacijske kanale (konferencije za štampu, saopštenja za javnost, letke, biltene,  kontakt emisije na lokalnom radiju, WEB stranica, prezentacije, zakupljen prostor u elektronskim i printanim medijima).


Iste  komunikacijske kanale treba koristiti i da se potencira i postojeći imidž Općine. Neophodno je održati i unaprijediti već postojeću saradnju sa Savezom općina i gradova F BiH i Centrom za promociju civilnog društva (promocija kroz njihova novinska izdanja).

U izgradnji imidža kontinuirano treba provoditi komunikacijsku kampanju kojom će se građani informisati o aktivnostima koje preduzima Općina na rješavanju važnih pitanja.

Kako bi građani stekli pozitivnu sliku o radu Općine i bili pravovremeno informisani o svim njenim aktivnostima neophodno je poraditi i na usavršavanju stručne i komunikacijske vještine zaposlenih lica, a zatim otvoriti kanal bottom up (odozdo prema gore) komuniciranja od građana ka rukovodstvu Općine. Veliku važnost u ovome imalo bi uvođenje „Dana otvorenih vrata“.

Odnos sa građanima, stanovnicima i njihovim potrebama treba biti područje najveće fokusiranosti i aktivnosti općinske administracije.

Općina Busovača će u cilju poboljšanja vlastitog imidža prezentirati javnosti aktivnosti koje se poduzimaju na poštivanju vladavine prava te se javno očitovati po pitanju eventualnih dešavanja izazvanih rasnom, nacionalnom, religijskom, spolnom ili nekom drugom netrpeljivošću, definisanim Zakonom o zabrani diskriminacije u BIH te ih nedvosmisleno osuditi kao takve. 

___________________________________________________________________________ 

4.1. Vizuelna obilježja


Vizuelno obilježje Općine Busovača je službeni grb Općine Busovača na kojem je ispisan datum kada se Busovača prvi put spominje u pisanim dokumentima.


4.2. Slogan

Općina Busovača kao jedinica lokalne samouprave teži da bude što uspješniji uslužni

servis za zadovoljenje potreba svih građana u okviru njene nadležnosti, kroz uspostavu što tješnje saradnje i partnerstva sa samim građanima, zbog čega je slogan iste:

OPĆINA BUSOVAČA – VAŠ PARTNER

___________________________________________________________________________

5. KOMUNIKACIJSKE STRATEGIJE, CILJEVI I PRISTUP

· Komunikacijske strategije

1. Osigurati blagovremeno plasiranje tačnih, jasnih i konciznih informacija prema građanima, poslovnom i NVO sektoru

2. Osigurati sudjelovanje građana, poslovnog i NVO sektora u procesima razvoja lokalnih politika i procesu donošenja odluka

3. Povećati nivo kvaliteta komunikacije lokalne samouprave sa višim nivoima vlasti i investitorima
· Ciljevi

1.1. Poboljšati internu komunikaciju službi za upravu

1.2. Poboljšati komuniciranje između zakonodavne i izvršne vlasti
· Pristup

Strategija komuniciranja Općine Busovača sa javnošću i ciljevi utvrđeni u istoj kao krajnju odrednicu imaju sveukupni pristup komuniciranju na relaciji lokalna vlast – građani, koji se bazira na potpunoj otvorenosti, transparentnosti i pružanju pravodobnih i tačnih svih potrebnih informacija.


Cilj lokalne vlasti je omogućiti uvijek dostupne i razumljive informacije iz svih segmenata života koje su od životnog interesa za sve građane u cjelini, i u isto vrijeme uspostaviti stalnu komunikaciju sa građanima radi dobivanja povratnih informacija o njihovim potrebama. 


Na taj način doći će do uspostave trajnih partnerskih odnosa lokalne vlasti i građana, koji kao krajnji cilj imaju stvaranje općinske administracije po mjeri građana, i istovremeno zadovoljnog građanina koji će svojom aktivnom ulogom u kreiranju politike lokalne vlasti omogućiti poduzimanje pravodobnih aktivnosti i kreiranje pozitivnog imidža Općine koja će u svakom trenutku biti u funkciji svih građana.

5.1. Interna komunikacija

· U pripremi sjednica Općinskog vijeća, pored predsjednika klubova vijećnika uključiti i  pomoćnike načelnika, a prema potrebi i samog načelnika

· Materijale za sjednicu Općinskog vijeća dostavljati vijećnicima najmanje sedam dana prije sjednice, kako je to Poslovnikom o radu Općinskog vijeća i utvrđeno.

· Do kraja 2011. godine usvojiti Pravilnik o internoj komunikaciji kojim će se uspostaviti mehanizmi izvještavanja i načina komuniciranja između općinskih službi

· Organizirati najmanje jednom mjesečno neformalne sastanke unutar općinskih službi, svih općinskih službi i općinskog načelnika, koji će unaprijediti međusobnu komunikaciju i osnažiti timski rad.

________________________________________________________________ 

5.2. Eksterna komunikacija
· Putem lifleta, brošura, lokalnih medija i WEB site informirati građane o nadležnostima lokalne samouprave, njenom funkcionisanju, metodama donošenja odluka, lokalnim politikama te mehanizmima uključivanja građana. U aktivnost uključiti NVO sektor i mjesne zajednice

· Uvesti u stalnu praksu informisanje putem: saopštenja za javnost, press konferencije, kontakt radio emisija i stalnog programa za informisanje građana

· Donijeti plan održavanja redovnih sastanaka predstavnika lokalne vlasti sa građanima u mjesnim zajednicama

· Već postojeću WEB stranicu Općine Busovača redizajnirati uvođenjem novog linka za informisanje i forum građana

· Izdavati informativne biltene Općine najmanje 4 puta godišnje

· Utvrditi termine prijema građana, poslovnog i NVO sektora u kabinetu općinskog načelnika

· Organizovati sastanke predstavnika lokalne vlasti sa građanima na nivou mjesnih zajednica

· Pripremiti plan javnih rasprava po mjesnim zajednicama o svim važnim pitanjima iz djelokruga lokalne samouprave

· U rad općinskih komisija uključiti zainteresovane strane iz reda poslovnog, NVO sektora i građana

__________________________________________________________________________

6.  KOMUNIKACIJSKI MEHANIZMI/KANALI (METODOLOGIJA)

Sastanci zaposlenog osoblja 

Analiza stanja:


Trenutno, u Općini Busovača ne postoji praksa redovnog održavanja radnih sastanaka pomoćnika načelnika sa zaposlenicima, što u jednom dijelu „ograničava“ informisanost zaposlenika.

Ciljevi koje želimo postići:

· povećati informisanost zaposlenika putem internih sastanaka

· unaprijediti i sistematizirati komunikaciju putem sastanaka
Aktivnosti na postizanju ciljeva:

· uvesti redovne mjesečne sastanke pomoćnika načelnika sa zaposlenicima

· nabaviti opremu za snimanje i arhiviranje tonskih zapisa

 Oglasna ploča 

Analiza stanja 

 
U zgradi Općine Busovača postoji oglasna ploča za interno i eksterno oglašavanje, ali ne postoji određena osoba zadužena za oglašavanje na istoj. Predmet oglašavanja su akti nadležnih općinskih službi, općinskog načelnika i OV.

Ciljevi koje želimo postići:  

· zadržati postojeći način oglašavanja na oglasnoj ploči

· razdvojiti internu od eksterne oglasne ploče

Aktivnosti na postizanju cilja:

· donijeti Pravilnik o postupcima i načinu oglašavanja

· odrediti lice koje će biti zaduženo za oglašavanje na oglasnim pločama. 

Službeni glasnik  

Analiza stanja:


Službeni glasnik Općine Busovača je jedino službeno glasilo Općine, i isti izlazi periodično, a distribuira se u ograničenim količinama samo prema subjektima na koje se odnose objavljeni akti u istom.

Ciljevi koje želimo postići: 

· učiniti Glasnik dostupan svim zainteresovnim subjektima

· sistematizirati produkciju i distribuciju

Aktivnosti na postizanju ciljeva:

· u izradu uključiti i osobu zaduženu za odnose sa javnošću 

· povećati tiraž i poboljšati distribuciju

__________________________________________________________________________

 Prijemi 
Analiza stanja 


Prijem stranaka od strane općinskog načelnika, predsjednika OV i šefova službi je svakodnevna praksa, bez posebnog evidentiranja i utvrđenog protokola.

Ciljevi koje želimo postići:

· Sistematizirati komunikaciju putem prijema

Aktivnosti na postizanju cilja:

· Utvrditi protokol

· Voditi evidenciju posjeta

 Konferencije za štampu 

Analiza stanja:


Do sada nije bilo prakse održavanja redovnih konferencija za štampu, niti ima određena osoba zadužena za organizovanje istih (moderator), a sva saopštenja za javnost, po odobrenju općinskog načelnika i predsjednika OV vrše se putem Radio Busovača.
Ciljevi koje želimo postići:

-  uvesti u praksu održavanje konferencija za štampu 

-  sistematizirati način organizovanja konferencija 

-  odrediti mjesto za održavanje konferencije za štampu

Aktivnosti na postizanju ciljeva: 

      - definisati protokol o odrzavanju konferencije za štampu,

      - odrediti mjesto za održavanje konferencije za štampu

      - odrediti moderatora koji će voditi konferenciju za štampu

 Radio emisije 

Analiza stanja:


Gostovanje predstavnika izvršne i zakonodavne vlasti Općine Busovača u emisijama Radio Busovača su česta praksa, a sve sjednice OV prenose se uživo putem istog medija.


Signal ovog emitera limitira dostupnost informacija do građana.

Ciljevi koje želimo postići:

· sistematizirati način distribucije informacija za medije

· povećati nivo informisanosti javnosti

· posredovanje medija na sjednicama O.V.   

Aktivnosti na postizanju cilja:

-  pisanje redovnog saopštenja za javnost

-  organizovanje konferencija za novinare i njihovo pozivanje na sjednice O.V. 

-  distribucija predloženih tema od strane građana za medije s ciljem njihove obrade 

-  organizovati češće predstavljanje i učešće lokalnih vlasti u obradama predloženih tema

na   medijima

__________________________________________________________________________

-  intervjui

      -  za provođenje aktivnosti odgovorna je Služba za odnose sa javnošću 

Kontinuirano, tokom cijele godine Općina Busovača će uspostaviti adekvatnu suradnju sa Radio Busovača, TV FBiH i RTV KISS, s ciljem pravovremenog distribuiranja transparentnih informacija. 

Web stranica Općine  

Analiza stanja:


Trenutno, zvaničnu web stranicu Općine Busovača ažurira lice koje nema status zaposlenika Općine Busovača, što otežava komunikaciju između građana i Općine, a problem je i aktuelnost informacija koje se nalaze na istoj.

Ciljevi koje želimo postići:

· povećati broj posjeta

· zadužiti osobu da redovno ažurira na Web stranici sve gore navedene informacije.

Aktivnosti na postizanju ciljeva: 

· promovirati stranicu

· prikupljati i analizirati primjedbe i sugestije upućene od strane građana

· dovršiti sve linkove

· uređivanje stranice preseliti u zgradu Općine uz određivanje lica zaduženog za istu

 Izrada Biltena

Analiza stanja:

 
Trenutno, zbog finansijske situacije, Općina Busovača ne izdaje svoje informativno glasilo (bilten), što je bila ranija praksa (prije 7-8 godina). Iz ranije prakse je vidljivo da je bilten, u periodičnim izdanjima, dobra praksa komuniciranja sa građanima.

Ciljevi koje želimo postići: 

· Sistematizirati izdavanje Biltena Općine Busovača

Aktivnosti na postizanju cilja:

· donijeti pravilnik i protokol o pisanju, dizajnu i izdavanju Biltena

· propisati način i proceduru izdavanja Biltena

 Javne rasprave i zborovi građana

Analiza stanja:


Održavanje javnih rasprava na zborovima građana je i sada u praksi komuniciranja Općine sa građanima. Uglavnom, slabe posjete istima govore da su građani slabo upućeni u ovaj vid ostvarivanja svojih prava i interesa.

Ciljevi koje želimo postići: 

· povećati posjećenost građana na zborovima građana i javnim raspravama 

· uspostaviti alternativne vidove učešća građana u javnim diskusijama

Aktivnosti na postizanju ciljeva: 

· educirati građane o njihovim pravima i principima javnih rasprava

· uvesti redovno anketiranje građana o pitanjima važnim za opći interes

· postaviti ankete na web stranicu

  Pružanje informacija građanima putem informativnog pulta
Analiza stanja: 


U zgradi Općine Busovača nalazi se info pult na kojem od ovlaštenog službenika svi građani mogu dobiti sve potrebne informacije vezane za njihova prava, ali i one koje se odnose na redovne aktivnosti organa uprave.

Ciljevi koje želimo postići: 

· educirati službenika na pružanju informacija građanima

Aktivnosti koje želimo postići: 

· donijeti interni kodeks ponašanja i oblačenja

· donijeti protokole i pravilnike 

Oglasne ploče MZ-a

Analiza stanja 


Trenutno, samo manji broj mjesnih zajednica registrovanih na području općine Busovača ima uređene vlastite oglasne ploče, što otežava informisanje građana o aktivnostima koje se planiraju provoditi, kako na području MZ, tako na području cijele općine Busovača.

Cilj koji želimo postići: 

· izvršiti postavljanje oglasnih ploča po MZ-a

Aktivnosti na postizanju cilja: 

· zadužiti osobu da redovno održava i postavlja sve aktualne informacije na oglasne ploče

· zadužiti predstavnike MZ-a da putem izvještaja šalju povratne informacije općinskoj upravi o oglašenim informacijama i odlukama. 

Zakon o slobodi pristupa informacijama

Analiza stanja:


Od samog usvajanja, odredbe ZOSPI se primjenju u Općini Busovača, ali je veoma mali broj građana koje na ovakav način traže potrebne informacije.

Cilj koji želimo postići:

· omogućiti svim građanima da koriste ZOSPI u procesu ostvarivanja svojih prava

Aktivnosti na postizanju cilja:

· animirati građane posredstvom medija i na drugi način da koriste mehanizam ZOSPI u dobivanju potrebnih informacija,

Knjiga žalbe 

Analiza stanja:


Knjiga žalbi postavljena je na info pultu Općine Busovača i dostupna je svim građanima, ali je mali broj onih koji su u istoj ostavili svoje utiske.

Cilj koji želimo postići:

· da kroz knjigu žalbi dobijemo povratnu informaciju od građana o zadovoljstvu uslugama koje im pruža općinska administracija, sa ciljem poboljšanja istih

Aktivnosti na postizanju cilja:

· animirati građane posredstvom medija i na drugi način da koriste knjigu žalbi, i na taj način sami doprinesu poboljšanju kvaliteta usluga općinske administracije

Kutija za pohvale, predstavke i žalbe  

Analiza stanja:


U zgradi Općine Busovača postoji kutija za pohvale, predstavke i žalbe, ali je ista uglavnom prazna.

Cilj koji želimo postići:

· da kroz kutiju za pohvale, predstavke i žalbe dobijemo povratnu informaciju od građana o zadovoljstvu uslugama koje im pruža općinska administracija, sa ciljem poboljšanja istih

Aktivnosti na postizanju cilja:

· animirati građane posredstvom medija i na drugi način da koriste kutiju za pohvale, predstavke i  žalbe, i na taj način sami doprinesu poboljšanju kvaliteta usluga općinske administracije

Promotivni materijali 

Analiza stanja:


Izdavanje promitivnih materijala je praksa od slučaja do slučaja, prema ukazanoj potrebi, kao jedan od vidova povremene komunikacije Općine sa građanima.

Cilj koji želimo postići:

· uvesti u praksu izdavanje promotivnih materijala ne samo u slučajevima kada se provode određene aktivnosti, već i kao promocija dobrih praksi

Aktivnosti na postizanju cilja:

· zadužiti pomoćnike načelnika da sve informacije o svojim aktivnostima redovno dostavljaju službeniku za informisanje,

· kroz redovno izdavanje promotivnih materijala promovirati aktivnosti Općine, a samim tim poticati građane na vlastite aktivnosti primjerima dobrih praksi

Ankete - Okrugli stolovi 

Analiza stanja:


Anketiranje i održavanje okruglih stolova je povremena praksa koju Općina Busovača provodi, kao način direktne komunikacije sa građanima u cilju dobivanja mišljenja i sugestija u provođenju određenih aktivnosti.

Cilj koji želimo postići:

· imati stavove i mišljenja građana o svim bitnim pitanjima od životnog interesa za cijelu zajednicu, posebno po pitanjima koja su aktuelna i čija realizacija je u toku ili treba da uslijedi

Aktivnosti na postizanju cilja:

· kroz redovno anketiranje građana blagovremeno pribaviti njihova mišljenja i sugestije o aktualnim pitanjima i aktivnostima Općine koje su od šireg društvenog značaja,

· uvesti praksu održavanja okruglih stolova na sve značajnije teme iz nadležnosti Općine kao jedinice lokalne samouprave

7. SUDJELOVANJE JAVNOSTI U RADU OPĆINSKOG VIJEĆA
7.1.  Mehanizmi za učešće građana u radu Općinskog vijeća


U cilju omogućavanja građanima da djeluju organizovano i sistemski/ u radu Općinskog vijeća Busovača, Općinsko vijeće Busovača na svojoj 23. sjednici održanoj dana 22.06.2011. godine, definisalo je slijedeće mehanizme za učešće građana u radu Općinskog vijeća Busovača:

1. Otvorenost sjednica Općinskog vijeća za javnost

Sve sjednice Općinskog vijeća Busovača su u pravom smislu riječi otvorene za javnost. Kao dokaz navedenoj tvrdnji jeste činjenica da se sve sjednice prenose direktno posredstvom Radio Busovača, što omogućava svim građanima da iz „prve ruke“ dobiju saznanja o stavovima, zaključcima, odlukama, inicijativama i svim drugim aktivnostima koje provodi Općinsko vijeće Busovača.

Pored navedenog, svim sjednicama Općinskog vijeća Busovača, kada je u pitanju rješavanje inicijativa građana (npr. za osnivanje mjesne zajednice i slično) prisustvuju predstavnici građana čija je inicijativa na dnevnom redu sjednice.

2. WEB stranica Općine Busovača


Detaljnije informacije o radu i aktivnostima Općinskog vijeća Busovača građani mogu pronaći na zvaničnoj web stranici Općine Busovača, 

www.opcina-busovaca.com
koja između ostalog sadrži:

· podatke o vijećnicima OV Busovača,

· pregled akata donesenih od strane OV Busovača i periodični izvještaji o stepenu njihove realizacije,

· vijećnička pitanja i odgovori na iste,

· pregled prisustva vijećnika sjednicama OV Busovača.,

· informacije o aktivnostima stalnih i povremenih radnih tijela OV Busovača

3. Raznolikost sastava radnih tijela Općinskog vijeća


U sastavu stalnih i povremenih radnih tijela imenovanih od strane Općinskog vijeća Busovača nalazi se veći broj građana sa područja cijele općine koji nisu vijećnici Općinskog vijeća niti su uposlenici službi za upravu Općine Busovača.

4. Sastanci sa predsjednicima mjesnih zajednica


Održavanje zajedničkih sastanaka sa predsjednicima mjesnih zajednica o svim pitanjima bitnim za sve građane općine.
 Sastanci se održavaju prema potrebi a vijećnici se obavezuju ispred Općinskog vijeća da uzmu učešće na istim.

5. Svakodnevni prijem stranaka

Po ugledu na praksu općinskog načelnika, i predsjednik Općinskog vijeća Busovača je uveo praksu svakodnevnog prijema građana po pitanjima iz nadležnosti Općinskog vijeća.

6. Uredovni sati vijećnika

U cilju ostvarivanja što direktnijeg kontakta vijećnika i građana uvedeni su uredovni

sati vijećnika.


Na ovaj način svi građani koji podnesu zahtjev imat će mogućnost da u zakazanom terminu razgovaraju sa ciljanim vijećnikom na određenu temu.


Za što potpunije zaživljavanje ovog mehanizma /komunikacije sa građanima, Općina Busovača je osigurala potrebnu prostoriju i utvrdila  proceduru.

7. Javna rasprava

Javni skup lokalne zajednice je prilika da se pribave mišljenja javnosti o konkretnim

pitanjima, te sprovodi široka rasprava o određenim aktivnostima od životnog interesa za sve građane.


Na svim javnim skupovima, pored odgovornih lica izvršne vlasti,  obavezno prisustvuju vijećnici ili članovi radnih tijela Općinskog vijeća.

Efikasnost mehanizama za učešće građana u radu Općinskog vijeća Busovača će biti predmet kontinuiranog praćenja i evaluiranja od strane nadležne službe i Kolegija Općinskog vijeća.  

7.2.  Procedura evaluacije rada OV od strane građana

Radi što objektivnijeg i transparentnijeg uvida u rad vijećnika i Općinskog vijeća Busovača, Općinsko vijeće Busovača na svojoj 23. sjednici održanoj dana 22.06.2011. godine, uvelo je „Mehanizme ocjenjivanja” koji će omogućiti građanima da daju svoje mišljenje o radu vijećnika i Općinskog vijeća Busovača: 

1. anketa

2. e-mail adresa Općinskog vijeća 

3. otvoreni sati

4. analiza provedbe godišnjeg Plana rada Općinskog vijeća sa aspekta realizacije prijedloga građana elaboriranih u Planu rada Općinskog vijeća 

Efikasnost mehanizama za ocjenjivanje će biti predmet kontinuiranog praćenja i evaluiranja od strane nadležne službe i Kolegija Općinskog vijeća.  

Procedure korištenja usvojenih mehanizama su:

Anketa: 

Općinsko vijeće Busovača će jednom godišnje provesti anketu među građanima općine Busovača radi mišljenja javnosti o radu vijećnika i Općinskog vijeća Busovača. Anketa će se provoditi u mjesnim zajednicama i putem općinske web stranice, a upitnici će biti dostupni i na info pultu. Rezultati ankete će se dostaviti javnosti putem mehanizama komunikacije i isti će se koristiti za unapređenje rada Općinskog vijeća i vijećnika.

Za provođenje ankete zadužuje se Ured općinskog načelnika i predsjednika Općinskog vijeća i osoba za informisanje.

E-mail adresa:

Općinsko vijeće Busovača će otvoriti svoju e-mail adresu koja će se koristi za komunikaciju sa građanima i dobivanje njihovog mišljenja po pojednim pitanjima, uključujući i ocjenu o radu vijećnika i Općinskog vijeća.

Za komunikaciju e-mail adresom Općinskog vijeća zadužuje se predsjednik Općinskog vijeća Busovača .  

Otvoreni sati:

Predsjednik Općinskog vijeća Busovača u sklopu svojih svakodnevnih aktivnosti omogućava građanima da u direktnom kontaktu izraze svoje mišljenje, između ostalog, i o radu Općinskog vijeća i vijećnika. Građani su putem službene web stranice Općine Busovača kao i tokom redovnih emisija organizovanim na Radio Busovači, obaviješteni o terminima za komunikaciju sa predsjedavajućim Općinskog vijeća.

Sumiranje eventualnih pritužbi na rad Općinskog vijeća Busovača i vijećnika će se evidentirai od strane predsjednika Općinskog vijeća te dostaviti Kolegiju na razmatranje.

Analiza provedbe godišnjeg Programa rada Općinskog vijeća sa aspekta realizacije zahtjeva građana elaboriranih u Programu rada:

Općinsko vijeće objavljuje javni poziv (oglasna ploča, web stranica, Radio Busovača)

za dostavljanje prijedloga građana koji se uključuju u Program rada Općinskog vijeća Busovača. Prijedlozi građana se uključuju u Program rada Općinskog vijeća Busovača prema stvarnim i objektivnim potrebama za narednu godinu i kao takvi se posebno naznačuju.

Prilikom podnošenja izvještaja o provedbi Programa rada Općinskog vijeća, uvršteni prijedlozi građana se naznačuju kao takvi i njihova provedba se (elaborira) naglašava.     

Utvrđene procedure će se koristiti prilikom ocjenjivanja uspješnosti rada izvršne vlasti Općine Busovača od strane građana.


Konkretne aktivnosti na realizaciji utvrđenih procedura ocjenjivanja uspjšenosti općinske administracije od strane građana utvrdit će se Akcionim planom.
8. KOMUNIKACIJA U KRIZNIM SITUACIJAMA


 U Općini Busovača, ova  vrsta komunikacije  se odvija    u skladu sa odredbama  Zakona o zaštiti i spašavanju ljudi i materijalnih dobara od prirodnih i drugih nesreća   i   člana  23. Pravilnika  o  načinu rada i funkcionisanja   štabova i povjerenika  civilne zaštite    i  to:


>  u  procesu rukovođenja akcijama zaštite i  spašavanja,  u kriznim situacijama, štab CZ  koristi informacijsko – komunikacijsku podršku operativnog  centra  civilne zaštite  koji   osigurava: 

· internu komunikaciju, 

· eksternu  komunikaciju,

· govornu  i 

· pisanu komunikaciju

sa svim učesnicima u akciji zaštite i spašavanja   na području koje je  pogođenom prirodnom ili drugom nesrećom.


>  prikupljanje  i dostavljanje podataka sa ugroženog područja mora biti  pohranjeno u informacijsku bazu i proslijeđeno precizno, sistematično, tačno i kontinuirano, svaka dva sata ili svakodnevno,  sve dok traje    krizna  situacija


> prikupljanje  i dostavljanje  svih relevantnih  podataka  Općinskom  štabu CZ, vrši općinski  operativni centar, u toku 24   sata,  a  u skladu sa  Zakonom o zaštiti i spašavanju.


> akt o  proglašenju stanja  prirodne ili druge nesreće,  koje donosi  Općinski  štab  CZ   kao i  druge informacije  koji  prikupi   općinski operativni centar,  priopćava se  putem  sredstava  javnog informisanja (TV  i radio, dnevna štampa) kao  i odgovarajućim službenim glasilima, 


> akt o prestanku prirodne ili  druge  nesreće, također se saopštava putem  sredstava  javnog informisanja (TV  i radio, dnevna štampa) kao  i odgovarajućim službenim novinama. 

9.  USVAJANJE,  IMPLEMENTACIJA, MONOTORING I REVIZIJA


Najbolji način za postizanje uspjeha komunikacijske prakse na nivou općine je redovno procjenjivanje i ažuriranje dokumenta Strategije komuniciranja uz korisne povratne informacije upućene od lokalnog stanovništva. . 


Uspjeh implementacije Strategije komuiciranja također zavisi od mjere postignutih ciljeva kao i nivoa sudjelovanja građana u tom procesu. 


Imenovani službenik za odnose sa javnošću i Općinska radna grupa su nosioci aktivnosti na  izradi, implementaciji, ažuriranju i reviziji Strategije komuniciranja.


Strategija komuniciranja će se provoditi putem godišnjeg Operativnog plana koji usuglašava Kolegij načelnika a donosi općinski načelnik. 


Godišnji Operativni plan sadrži: aktivnosti koje se provode u toku godine, vremenski okvir u kojem se aktivnosti provode kao i odgovorno lice  zaduženu za provedbu aktivnosti. 


Godišnji Operativni plan je podijeljen na tromjesečne periode, a nakon svakog perioda Općinska radna grupa izrađuje izvještaj o provedbi Strategije komuniciranja i Operativnog plana i dostavlja ga općinskom načelniku i OV.  


Općinsko vijeće usvaja Strategiju komuniciranja i zaprima redovne izvještaje o njenoj implementaciji.


Proširena radna grupa  je neformalno savjetodavno tijelo formirano tokom implemenatacije komponente „Mediji i komunikacije” a sastavljeno je od predstavnika udruženja građana i  predstavnika medija te istaknutih pojedinaca iz javnog života općine. 
Uloga Proširene radne grupe je da svojim iskustvom, znanjem i preporukama omogući Općinskoj radnoj grupi uvid u komunikacijske prakse vezane za civilno društvo te po potrebi, a najmanje dva puta godišnje, razmatra provedbu Strategije komuniciranja i Operativnog plana. U skladu sa svojom ulogom, Proširena radna grupa će svojim preporukama i mišljenjima pomagati Općinskoj radnoj grupi u ažuriranju i eventualnim izmjenama i dopunama Strategije komuniciranja. Članstvo u Proširenoj radnoj grupi je dobrovoljno a inicirano je potpisivanjem Memoranduma podrške provedbi komponente „Mediji i komunikacije”. Proširena radna grupa treba poboljšati stalnu prisutnost civilnog društva u sferi komuniciranja općinske administracije  sa građanima putem lokalnih medija.     

10. BUDŽET

Određene aktivnosti vezane za realizaciju utvrđenih ciljeva i aktivnosti iz Strategije komuniciranja općine Busovača iziskuju određena finansijska sredstva.


Potreba za sredstvima i dinamika njihovih izdvajanja i direktnoj je zavisnosti od svakog godišnjeg operativnog plana, zbog čega će se, ista svake godine planirati u općinskom budžetu za narednu godinu.

